
خــەڵكی كــوردستان بە گيان و مــــــــــــاڵ پشتیوانی لە پێشمەرگە دەكەن
هێزەكانی پێش������مەرگە ئەو سنوورە دوور و درێژەی هەرێمی كوردس������تان كە بە دوژمنانی تیرۆریست تەنراوە، بە ئیرادەیەكی 
پۆڵایینەوە دەپارێزن و بەردەوام هێرشە شكستخواردووەكانی دوژمن تێكدەشكێنن و ناهێڵن لە خاكی پیرۆزی كوردستان نزیك 

ببنەوە. بۆیە هاووڵاتییان جەخت لەوە دەكەنەوە كە وڵاتەكەیان لەسایەی قارەمانێتی پێشمەگەردا پارێزراوە و ئارامە.
س������نوورەكانی رۆژئاوای باشووری وڵات تا كەركووكی دڵی كوردس������تان، پارێزراوە و تەنانەت رۆژانە دەرهاوێشتەی دوژمن 

دەكەن، كاتێك دوژمنان دەیانەوێ پیلانێك لە دژی كوردستان دابڕێژن. 
پێش������مەرگە لە ناو دڵی خەڵكی كوردس������تاندایە و بارزانی نەمر هەردەم خۆشەویستیی ئەو هێزە بەتوانایە وێردی زمانی بووە 
و ش������انازی بە پێشمەرگە و كوردستانەوە كردووە. ئێستاش سەرۆكی كوردس������تان پێشمەرگەی لە سەرووی هەموو شتێكەوە 

داناوە.
لە دوای پەلامارەكانی دەوڵەتی ئیس������لامی ناس������راو بە داعش بۆ سەر هەرێمی كوردستان، ئەوە پێشمەرگە بوو كە جارێكی 

خــەڵكی كــوردستان بە گيان و مــــــــــــاڵ پشتیوانی لە پێشمەرگە دەكەن
دیكە سەروەرییەكانی كوردی دووپات كردەوە.

پێش������مەرگە و خەڵكی كوردس������تان دوو هێزی لە بن نەهاتوون، لە رۆژانی بەرگریش������دا رۆژانە خەڵكی كوردستان بە هەست 
و جۆش������ەوە بە ماڵ و گیانەوە هاوس������ۆزی خۆیان بۆ پێش������مەرگە دووبارە دەكەنەوە و سەردانی س������ەنگەرەكانی پێشمەرگە 
دەكەن. زۆربەی كوردستانییان ئامادەن خۆبەخشانە بچنە ریزی پێشمەرگە و شەڕ لەگەڵ دوژمن بكەن، هەندێكی دیكەش 
ب������ە ئامادەكردنی خوان و خواردەمەنییەكان خزمەتی پێش������مەرگە دەكەن، تا رۆڵەكانی وڵات ب������ە ورەی بەرزەوە داكۆكی لە 

كوردستانی شیرین بكەن. 
لەم ژمارەیەدا میحوەری مەخموور و قەراجمان بەس������ەر كردەوە، كە هێزی پێش������مەرگە بە ورەیەكی بەرز و دەس������ت و بازووی 
پۆڵایینەوە لە س������ەنگەرەكاندا وەك ش������اخێكی پتەو و ریشەدار وەستاون، لەلایەكی دیكەش������ەوە پشتگیری هاووڵاتییان زیاتر 

سەنگەرەكانی پێشمەرگەیان ئاوەدان كردۆتەوە.

دەزگای خێرخوازی بارزانی خزمەتی پێشمەرگە دەكات
دەزگای خێرخ������وازی بارزانی وەك دەزگایەكی س������ەربەخۆ، 
ه������ەردەم هاوكاری ئەو كەس������انەی كردووە كە پێویس������تیان 
ب������ە یارمەتی بووە، ئێس������تاش ئ������ەو دەزگایە ل������ە خزمەت 
پێشمەرگەدایە و بە هاوكاری وەزارەتی پێشمەرگە و یەكێتی 
ئافرەتانی كوردس������تان، رۆژانە خ������وان و خواردنی خۆش بۆ 
پێشمەرگەكانی سەنگەر و بەرەكانی شەڕ ئامادە دەكەن، تا 
پێشمەرگەكان نۆشی گیانیان بكەن. ئەوان رۆژانە نزیكەی 
)4000( جێگ������ە خواردن ئامادە دەكەن و بۆ س������نوورەكانی 
)گوێ������ر، مەخموور، قەراج و خازری( دەنێرن، وێڕای ئەوەی 

چەندین خزمەتی دیكەش بۆ پێشمەرگە ئامادە دەكەن، وەك 
ئاوی سارد و س������ەوزە و میوە و پێداویستی رۆژانە. رۆڵی 
یەكێت������ی ئافرەتانیش لەگەڵ ئەو دەزگای������ەدا زۆر بەنرخە، 
چونكە رۆژانە خانمانی ئەو رێكخراوە خۆبەخشانە سەرقاڵی 
ئامادەكردنی چێش������تی خۆش و بە تامن بۆ هەردوو ژەمی 
نیوەڕۆ و ئێوارەی پێش������مەرگەكان، كاتێك كە خواردن ئامادە 
دەبێ، بۆ سەنگەرەكانی پێش������مەرگەی دەنێرن. بڕیاریشیان 
داوە تا پێشمەرگە لە بەرەكانی جەنگ و سەنگەردا بن، لەو 

كارە بەردەوام بن. 

كاتێك س������ەرقاڵی ئامادەكردنی راپۆرت بووین لەس������ەر رەوش������ی 
پێش������مەرگە لە مەخموور، پیاوێك بە هەس������ت و دڵ������ەوە و بە دوو 
ئوتۆمبێل گەیش������تە ناو پێش������مەرگە، بانگی هەمووانی كرد كە 
خواردنی خۆش������ی بۆ پێشمەرگە هێناوە تا نۆشی بكەن. ئەو پیاوە 
كە ناوی )س������ەبوور س������تار( بوو، گوتی: راستە ئێمە هەموو شەڕ 
ناكەین، ب������ەڵام خۆ دەتوانین بە ش������ێوەی جۆراوجۆر هاوكاری برا 
پێشمەرگەكانمان بكەین، ئەوڕۆش ئەوەی لە دەستمدا بوو، خواردنم 
بۆ پێش������مەرگە قارەمانەكان هێناوە و پێشكەش������یان دەكەم. بەهیوام 
بە دڵێكی فراوان لێمی وەربگرن، كە وەك ئەركێكی سەرش������انم بەو 

كارە هەستاوم.

خوانی خەڵك 
هەر بۆ پێشمەرگەیە

غەری������ب مەحێدین ئەمین س������وڵتان دەڵێت: رۆژێكیان لە 
ماڵ بووم و نانم دەخوارد، هەس������تم ب������ەوە كرد، لەوانەیە 
پێش������مەرگەیەك برس������ی بێت، هەر ئەو رۆژە هەس������تام 
ب������ە ئامادەكردن������ی خوانێكی خۆش بۆ پێش������مەرگەی 
خۆشەویس������ت، كە بۆ نزیكەی )250( ك������ەس خواردنم 
ئام������ادە كرد و بە ش������انازییەوە رەوانەی س������ەنگەرەكانی 
پێشمەرگەم كرد، چونكە پێشمەرگە لە خەمی پاراستنی 
خاكی كوردس������تانە، منیش دەبێ بە دڵ و بە گیان و بە 
ماڵم خزمەتیان بكەم و دەبێت هەموومان هاوكاریان بین. 

عەلی مەغدید شێخە، خاوەن كێڵگەی پەلەوەری مریشكە، 
ئەویش گوتی: ئەگەرچی هیچ مووچەیەكم نییە، بەڵام لەو 
ساتە ناسكەدا كە ویژدانم قبووڵی نەكرد دوژمن هێرش بكاتە 
سەر كوردستانەكەم، كە پێش������مەرگەی قارەمان بەرگریمان 
لێدەكەن و خۆیان لە سەنگەری دوژمن چەقاندووە و ناهێڵن 
لێمان نزیك ببن، منیش وەك دیارییەك بۆ پێشمەرگە، ئەوەی 
لە توانامدا هەبێ خوان و خواردنم بۆیان كردووە، تا ئێس������تا 
)3 ت������ا 4( جار بە خواردن خزمەتی پێش������مەرگەم كردووە، 
چونكە ویژدانم قبوڵ ناكات، پێشمەرگە بە گیان بەرگریمان 

لێ بكەن و ئێمەش دەستەوەستان بین.

 كرێكار شاكر خۆی پێشمەرگەیە و بەمجۆرە باسی 
ورەبەرزی پێشمەرگە دەكات: »هەر لە رۆژی یەكەمی 
بەرەنگاربوونەوەی شەڕی دوژمنانی كوردستان، بەڕێز 
كاك نەجات وەكو بەرپرس������ی لق و پێش������مەرگەكانی 
فەرماندەیی هەولێر رۆڵێك������ی كاریگەریان هەبوو لە 
پاراستنی ئەو ناوچانەدا، هەروەها بە پاڵپشتی سنووری 
كەندێناوە هەڵساین بە بەرگریكردن لەو سنوورەدا، كە 
هەموومان لە ژێر فەرمانی سەرۆك بارزانی بە هەموو 
توانامانەوە كارمان كرد و توانیمان ئەو س������نوورانەی 
زوورگەزراو و قەرەچوغ بپارێزین، ئێمە سوپاسی هێزی 
پێش������مەرگەی كوردستان دەكەین، ئێستاش پێشمەرگە 
ورەی زۆر بەرزە و دەتوانێ هەر دوژمنێكی كوردستان 

تێكبشكێنێ و لەناویان ببات«.

 پێشمەرگەی وڵاتپارێز لە           روانگەی هـــاووڵاتییانەوە 
 لیزا فەلەكەدین، وەك كچێكی كورد و بۆ پاڵپش������تی و پش������تیوانی لە هێزی پێش������مەرگە 
جلی پێش������مەرگە لەبەر دەكات. وەك پەیامێكیش بۆ پش������تیوانی ئەو هێزەو دەربڕینی هەستی 
نەتەواوایەتی دەڵێت: منیش وەك كچی پێش������مەرگەیەك زۆر باش درك بە ژیان و مەینەتەكانی 
خێزانی پێش������مەرگەكان دەكەم و هەمیشە رێز و خۆشەویستییەكی تایبەتم بۆ براپێشمەرگەكان 
و خێزانەكانیان هەبووە و هەیە. دەمویس������ت بە پۆش������ینی جلی پێشمەرگە دوو پەیام بگەیەنم، 
یەكەمی������ان بۆ ئەوەی براپێش������مەرگەكانمان لەوە ئاگادار بن كەوا راس������تە ئێمە لێیان دوورین، 
ب������ەڵام بە بەردەوام������ی ئەوان لە دڵ و هزری ئێمەدان و ئێمەش بە رۆح لەگەڵیانداین و هیوای 
سەركەوتنیان بۆ دەخوازین. پەیامی دووەمم بۆ ئەوە بوو كەوا ئامادەیی خۆم پێشان بدەم بۆ هەر 
جۆرە خزمەتێك، جا ئەگەر پێویست بێت بە چوونم بۆ سەنگەریش، یان هەر ئەركێكی تر، ئەوا 
بە شانازی و بەبێ دوودڵی قبووڵی دەكەم و ئێستاش هەموو كەل و پەلە سەربازییەكانم ئامادە 
كردووەو گەر پێویس������ت بێت ئیتر قەڵەمەكەم دادەنێم و 
لەبڕی ئەوە، وەكو ژنێكی كورد لە پێناو پاراس������تنی 
خاكی نیش������تمانەكەم چەك بەدەس������ت دەبم و رۆڵی 

پێشمەرگەیەكی جەنگاوەر دەگێڕم. 
لیزا فەلەكەدی������ن زیاتر گوتی: ئێمە نەتەوەیەكین 
ناوم������ان ك������وردە و خ������اوەن هێزێك������ی بەرگری 
تایبەتین ك������ەوا ناوی پێش������مەرگەیە و ئەمەش 
تایبەتمەندییەكی جیهانییە و ئێمەش وەكو تاكی 
ئەم نیشتمانە دەبێت شانازی بە تایبەتمەندی و 

دەسكەوتەكانمان بكەین و رێزیان لێ بگرین.
 لیزا روو دەكاتە هەموو ئافرەتانی كوردستان و 
ئاماژە بەوەدەكات كە ئەمڕۆ لەم قۆناغەدا رۆڵی 
ئافرەتانی كورد زۆر گرنگە، ئێستا دەبێت ژنانمان 
لە رووی چالاك������ی و كارەكانیانەوە هەوڵبدەن 
ئەو بۆش������اییانە پڕبكەنەوە ك������ەوا بەهۆی 
چوونی پیاوانمانەوە بۆ سەنگەرەكان لە 
پێناو بەرگریكردن و ئەنجامدانی 
و  پێش������مەرگەیی  ئەرك������ی 
س������ەربازی دروس������ت بوون. 
هەر لەبەر ئەوەش ژنانیش 
بەهەموو شێویەك پێویستە 
بێنەمەی������دان و رۆڵێكی 
بەرچاو بگێڕن، هەرچەند 
ئێس������تا خۆشبەختانە  تا 
ژنان توانیویانە لە هەموو 
رۆڵی گرنگ  بوارەكاندا 
و بەرچ������او بگێڕن، بەڵام 
ئەمڕۆ رەوش������ەكە جیاوازە و 
دەبێت زیاتر هەوڵ بدەین و بە 
ئەركی نەتەوایەتی و نیشتمانی 

خۆمان هەستین.

 كۆس������رەت رۆژبەیانی، پێشمەرگەیەكی دیكەی ئەم كوردستانەیە و ئەویش تایبەت بۆ گوڵان دەڵێت: »سەربەرز 
و سەرفرازم، وەك پێشمەرگەیەك بەرگری لە خاك و نیشتمانم دەكەم بۆ ئەوەی هیچ هێز و لایەنێك نەتوانێ پەنجە 
بۆ كوردس������تان درێژ بكات«، دەش������ڵێ: » لە ئێستادا پێش������مەرگە لەوپەڕی ورەبەرزیدایەو ئامادەیە بەرامبەر هەر 
هێزێك هەرچەند گەورەش بێت بوەس������تێتەوەو تێكی بشكێنێت«. ئەو پێشمەرگەیە هاوكاری و سۆزی هەموو چین 
و توێژەكانی كوردس������تان بەرزدەنرخێنێت و دەڵێت: ئەوان بوون بە س������ووتەمەنی بۆ بەرزكردنەوەی ورەی پێشمەرگە و 

پێشمەرگەش بە پشتیوانی میللەتی خۆی پشتی تیرۆر و تیرۆریستان دەشكێنێت«.

 گۆران قادر وەك هاووڵاتییەك دەڵێت: »رۆڵی پێشمەرگە زۆر بەرز و كاریگەرە، دەبێ ستایشی بكەین، چونكە 
ئەمن و ئاسایش������ی كوردس������تان دەپارێزێ، لە سایەی پێش������مەرگەدا كاری خۆم بە جوانی دەكەم و ژیانم خۆشە و 
سەربەس������تم، ئەگەر رۆژێك پێویست بكات ئامادەم وەك برا پێش������مەرگەكانم بچمە بەرەكانی سەنگەر و لەمێژە ئەو 

قسەیەشم كردووە و بەڵێنی خۆم داوە«.

 ئەس������عەد خەیات بە هەموو جۆرێك پاڵپشتی پێشمەرگە دەكات و دەڵێت: »پێشمەرگە جوانترین نموونە و دیاری 
خودای گەورەیە، ش������انازی بە پێش������مەرگە دەكەم و ئێمەش هەموومان پێشمەرگەین و هەر یەكەو بە كاری خۆمان 

خزمەت بە كوردستان دەكەین«. 

 پێشمەرگەی وڵاتپارێز لە           روانگەی هـــاووڵاتییانەوە 

